
     Заманауи цифрлық оқыту құралдарын білім беру жүйесіне енгізу бәріне түсінікті ереже 

бойынша жүзеге асырылуы тиіс[1]. Білім беруде толықтырылған шынайылық арқылы оқыту 

құралдарын пайдалану іс жүзінде елеулі шығындарсыз физика пәнінің зертханалық 

тәжірибелерінің интерактивтілігі мен визуализациясының жоғары деңгейін қамтамасыз етуге 

барынша мүмкіндік береді. Бұл жаңа технологияны пайдалана отырып, физика мұғалімі 

сабаққа қажетті материалдарды қызықты және қолжетімді түрде оқушыларға түсінікті тілде 

жеткізе алады. Ұсынылған зерттеу жұмысының негізгі мақсаты орта мектептегі физика 

пәнінде толықтырылған шындық элементтерін қолдану ерекшіліктерін қарастыру. Осы мақсат 

негізінде білім сапасына жаңа талаптар қою жағдайында оқу үрдісін ұйымдастыру мен мектеп 

оқушыларының виртуалды түрде пәндік мазмұнды пайдалану дағдылары бақыланып 

зерттелді. Сондай-ақ, оқушылардың физиканы оқуға деген ынтасын арттыру факторлары да 

кеңінен зерттелді.  

 
Сурет 1-толықтырылған шынайылық көрінісі 

     Толықтырылған шынайылық бағдарламаларының көмегімен қажетті физикалық зертхана 

физика құбылыстарды зерттеуге арналған жабдықтар дайындалынды. Сабақта физикалық 

құбылыстар мен заңдылықтарды көрсету үшін мұғалім толықтырылған шынайылық 

қолданбасын өзінің телефонына алдын ала орнатып алуы керек. Толықтырылған  шынайылық 

қолданбасының жұмыс істеу принципі маркер кескінін пайдалану болып табылады. Одан  әрі 

виртуалды нысанмен нақты объектімен жұмыс істеуге болады. Шынайы әлемде виртуалды 

объектілердің бар екендігі туралы көрініс жасалады. Заман талабына сай әр ұстаз заман көшіне 

ілесу керек екені баршаға аян. Сондықтан ұсынылып отырған бағдарламаны қолдану білім 

берудің жаңа түріне көшуге мүмкіндік береді. Толықтырылған шынайылық элементтері 

физикалық құбылыстарды тез және анық көрсетуге мүмкіндік береді және физика 

кабинетіндегі виртуалды зертхананы телефоннан оқушыларға арналған тасымалдауға 

болатын зертханаға айналдыра алады. Толықтырылған шынайылық қосымшасы арқылы 

көрсетілгендерді пайдаланудың сөзсіз артықшылықтарына технология білімнің тезірек 

игерілуі, сабақты өткізудің инновациялық тәсілі, қолданылатын барлық бағдарламалардың 

еркін қолжетімділігі, технологияны қолданудың жеңілдігі жататындығы анықталды.  
 

Әдебиеттер 

1. Schmalstieg D., Hollerer T. Augmented Reality: Principles and Practice. – 2016. – p. 77–131. 

